
THAUM QHIA TXOG KEV RAUG QUAB  
YUAM MUS RAU TUB CEEVXWM

Koj muaj feemxyuam:
•	Hais	kom	lub	chaw	saib	xyuas	kev	ruaj	ntseg	txwv	tsis	pub	
leejtwg	paub	txog	koj	npe	thaum	tso	ntaub	ntawv	tawm	rau	
pejxeem	pom.		

•	Qhia	koj	txog	tej	txoj	cai	uas	tus	tibneeg	raug	quab	yuam	
muaj	thiab	qhia	txog	cov	kev	pabcuam	nyob	ze	uas	muaj	rau	
cov	tibneeg	no	lossis	qhia	txog	cov	kev	txhawb.	

•	Mus	ua	ntaub	ntawv	cuv	npe	kom	tau	nyiaj	(nyiaj	them	pauj)	
rau	yam	raug	yus	ntawm	kev	quab	yuam	uas	tsis	yog	hais	
txog	khoom	ntiag	tug	thiab	vajtse.	

•	Nyob	rau	kev	raug	quab	yuam	thiab	kev	raug	tsim	txom	uas	
tau	muaj	tibneeg	raug	ntes	mus	kaw,	kom	yuavtsum	muaj	
ntaub	ntawv	qhia	txog	tus	neeg	ntawd	lub	sijhawm	yuav	raug	
tso	tawm	thiab	qhia	txog	lub	chaw	uas	taug	nws	qab.	

THAUM ROOJ PLAUB RAUG HAIS 

Koj muaj cai paub txog: 
•	Txoj	kev	qhib	rooj	plaub	hais	thiab	koj	txoj	cai	uas	koom	tes	
tau	licas.	

•	Ntaub	ntawv	qhia	txog	cov	kev	pabcuam	nyob	ze	uas	muaj	
rau	cov	tibneeg	raug	quab	yuam	thiab	cov	kev	txhawb.	

•	Txoj	cai	uas	muaj	mus	ua	ntaub	ntawv	cuv	npe	kom	tau	nyiaj	
(nyiaj	them	pauj)	rau	yam	raug	yus	ntawm	kev	quab	yuam	
uas	tsis	yog	hais	txog	khoom	ntiag	tug	thiab	vajtse.	

•	Rooj	plaub	uas	yuav	muab	hloov	tsis	hais	hauv	tsev	
txiav	txim.	

•	Yog	hloov	lub	sijhawm	rau	rooj	plaub	yog	tias	tau	raug	hu	
mus	ua	tim	khawv	lossis	mus	teb	lus	txog	rooj	plaub.	

•	Txoj	cai	uas	muaj	feem	kom	tus	ua	txhaum	ntawd	them	nyiaj	
kho	yog	tias	nws	raug	lub	txim	txhaum	lawm.	

•	Cov	txheej	txheem	ntawm	kev	txiav	txim	vim	tau	lees	
txhaum	lawm.	

•	Seb	rooj	plaub	tau	txiav	txim	mus	licas	lawm.	
•	Tom	qab	txiav	txim	tag	thiab	yog	xav	paub,	seb	tus	neeg	
txhaum	yuav	raug	tso	thaum	twg	lossis	tau	dim	tawm	hauv	
chaw	kaw	neeg	lawm	lossis	tau	raug	hloov	chaw	mus	nyob	
lwm	lus	chaw	kaw	neeg	uas	tsis	tshua	nruj	lawm.	

•	Cov	ntaub	ntawv	thov	saib	kev	txiav	txim	dua	thiab	muaj	cai	
mus	mloog	rooj	plaub	ntawd	nrog	rau	kev	paub	txog	tias	seb	
txiav	txim	licas	rau	qhov	kev	txiav	txim	dua	ntawd	lawm.		

•	Nyob	rau	rooj	plaub	txim	loj	lossis	raug	quab	yuam	loj,	kom	
paub	txog	tej	yam	yuav	hloov	rau	kev	raug	txim,	hloov	rau	
rooj	plaub	hais,	thiab	muaj	cai	tawm	suab.		

•	Ua	ntawv	foob	txoj	kev	tshem	plaub	ntug	tawm,	yog	tias	xav	
tau	li	ntawd.	

Koj muaj feem koom tes nrog txoj kev ua: 
•	Tawm	suab	rau	rooj	sib	hais	txog	kev	yuav	hloov	rooj	plaub	
ua	ntej	muab	qhib	hais.	

•	Hais	kom	tus	kws	lijchoj	uas	foob	txim	nug	kom	muab	rooj	
plaub	hais	ceev.	

•	Kom	paub	txog	thiab	koom	tau	rooj	plaub	lees	txhaum	thiab	
rooj	txiav	txim.	

•	Tawm	suab	tsis	pom	zoo	rau	kev	txiav	txim	lees	txhaum	
ntawm	rooj	plaub	lees	txhaum.	

•	Thaum	muaj	kev	sojntsuam	ua	ntej	rooj	plaub	hu	ua	(PSI),	
qhia	txog	tias	kev	quab	yuam	no	tau	cuam	tshuam	loj	
npaum	licas	thiab	seb	koj	xav	licas	txog	kev	txiav	txim	zaum	
kawg	no.	

•	Hais	lus	qhia	tias	kev	quab	yuam	no	raug	koj	licas	nyob	rau	
rooj	plaub	uas	yog	sau	ntawv	lossis	hais	lus	los	tau.		

Muaj tej co cai uas saib txog koj txoj kev nyabxeeb, koj txoj 
kev tiv thaiv kom luag txhob paub, thiab tiv thaiv kom txhob 
raug teebmeem, nrog rau txoj cai kom:
•	Paub	txog	thiab	tawm	suab	tau	txog	kev	tso	tus	neeg	txhaum	
tawm	hauv	chaw	kaw	neeg	nyob	rau	lub	txim	uas	txhaum	
kev	quab	yuam	loj	thiab	kev	tsim	txom.	

•	Muaj	ib	qho	chaw	nyabxeeb	rau	yus	nyob	tos	lossis	muaj	kev	
tiv	thaiv	ntawm	tus	neeg	ua	txhaum	rau	yus	thiab	cov	neeg	
uas	txhawb	nws	nyob	rau	hauv	tsev	hais	plaub.	

•	Paub	txog	kev	yuam	cai	uas	cuam	tshuam	rau	cov	neeg	
ua	tim	khawv	lossis	tsis	ua	raws	cai	tswj	kom	txhob	tiv	tauj	
lossis	txhob	los	ze.	

•	Hais	kom	koj	qhov	chaw	nyob	thiab	chaw	haujlwm,	nrog	rau	
xovtooj,	thiab	hnub	yug	raug	tshem	tawm	tsis	pub	tus	neeg	
ua	txhaum	ntawd	paub	txog	nyob	rau	chaw	hais	plaub.	

•	Kev	tiv	thaiv	ntawm	chaw	haujlwm	rau	koj	lossis	koj	tsev	
neeg	uas	xav	tau	sijhawm	tawm	haujlwm	los	mus	koom	
rooj	plaub	lossis	mus	tawm	suab	rau	rooj	plaub	raug	quab	
yuam	loj.	

•	Kom	lub	chaw	hais	plaub	yuam	tus	neeg	quab	yuam	yus	
ntawd	mus	kuaj	ntshav	seb	puas	muaj	mob	HIV	yog	tias	yog	
rooj	plaub	raug	mos	thiab	raug	quab	yuam	loj,	tiamsis	txhob	
qhia	tawm	tias	yog	yus	hais	kom	raug	kuaj.		

•	Rau	rooj	plaub	tua	neeg	tuag,	kom	lub	tsev	hais	plaub	txwv	
tsis	pub	tus	neeg	raug	foob	ntawd	muab	lub	tsev	lossis	
khoom	ntiag	tug	ntawm	tus	neeg	uas	raug	tua	ntawd	muag	
tawm.	Kuj	muaj	cai	tswj	tiv	thaiv	kom	tus	uas	raug	foob	
ntawd	tsis	txhob	tau	nyiaj	los	ntawm	kev	ua	txhaum.	

Rau kev saib txog cov nyiaj siv rau qhov kev raug quab 
yuam, koj muaj cai: 
•	Ua	ntaub	ntawv	kom	tau	nyiaj	(nyiaj	them	pauj)	rau	kev	
raug	quab	yuam	uas	tsis	yog	hais	txog	khoom	ntiag	tug	
thiab	vajtse.	

•	Kom	tus	neeg	txhaum	them	rov	qab	rau	cov	nyiaj	uas	yus	
poob	vim	qhov	kev	raug	quab	yuam	no	yog	tias	tus	neeg	
ntawd	tau	raug	lub	txim	txhaum.		

•	Hais	kom	tus	tub	ceevxwm	uas	saib	xyuas	tus	neeg	txhaum	
ntawd	teem	rooj	plaub	txiav	txim	yog	tias	tus	neeg	ntawd	
tsis	them	cov	nyiaj	pauj.		

•	Foob	tus	neeg	uas	txhaum	ntawd	hauv	pejxeem	chaw	hais	
plaub	rau	yam	uas	koj	tau	poob	lawm,	tsis	hais	tab	txawm	
nws	yuav	raug	txim	ua	ntej	lawm	los	tsis	tau	raug.	

COV NEEG RAUG TSIM TXOM, RAUG QUAB  
YUAM LUB CEV, THIAB RAUG HAWV RAWS 

Koj muaj cai:
•	Tau	lus	los	ntawm	tus	kws	lijchoj	foob	txim	hais	txog	cov	
kev	txiav	txim	rho	tawm	lossis	tua	tawm	ib	rooj	plaub	
nrog	rau	kev	paub	txog	kev	ua	ntaub	ntawv	tiv	thaiv	lossis	
ua	ntaub	ntawv	thaiv	kev	thab	thiab	hawv	uas	yog	ua	
dawb	xwb.	

•	Tawm	ntawm	daim	ntawv	cog	lus	xauj	tsev	nyob	uas	tsis	
raug	teebmeem	lossis	raug	nplua	vim	muaj	kev	phomsij	
rau	tus	kheej	lawm.	

•	Yog	tias	raug	tsim	txom,	muaj	cai	tau	yus	cov	ntaub	ntawv	
uas	sau	txog	qhov	teebmeem	uas	cov	tub	ceevxwm	
yuavtsum	tau	sau	cia.	

•	Yog	tias	raug	quab	yuam	lub	cev,	muaj	cai	tau	txais	kev	
kuaj	mob	uas	yog	pub	dawb	xwb	thiab	tau	txais	ntaub	
ntawv	qhia	txog	txoj	cai	thiab	kev	txhawb	nqa	los	ntawm	lub	
chaw	kho	mob.	

•	Yog	tias	raug	quab	yuam	lub	cev,	muaj	cai	cheem	tsis	koom	
tes	teb	lus	rau	kev	ntsuas	lus	uas	siv	lub	tshuab	ntsuas	
seb	hais	tseeb	los	cuav	uas	qhov	kev	tsis	koom	no	yuav	
tsis	cuam	tshuam	kev	txiav	txim	seb	rooj	plaub	puas	mus	
taus	ntxiv.	

MUAB NTAUB NTAWV QHIA TXOG TUS NEEG 
RAUG QUAB YUAM TXOJ KEV CAI UAS MUAJ 
Cov	chaw	saib	kev	ruaj	ntseg	yuavtsum	tau	qhia	rau	cov	
neeg	uas	raug	quab	yuam	txog	lawv	cov	cai	uas	lawv	muaj	
thiab	qhia	txog	cov	kev	pab	uas	muaj	nyob	rau	thawj	zaug	
sib	ntsib.	Cov	kws	lijchoj	uas	foob	txim	yuavtsum	muab	
ntaub	ntawv	qhia	txog	tus	neeg	uas	raug	quab	yuam	ntawd	
cov	cai	uas	lawv	muaj	tom	qab	uas	cov	ntaub	ntawv	tau	
raug	ua	tiav	tag	lawm.		

Tsab	Cai	Minnesota	Statutes	koog	611A,	nqe	2.

TXHAIS TXOG TUS NEEG RAUG QUAB YUAM 
Nyob	rau	xeev	Minnesota	txoj	cai,	ib	tug	neeg	uas	raug	
quab	yuam	txhais	tau	tias	yog	tus	neeg	uas	poob	ib	
yam	dabtsi	lossis	raug	mob	vim	ib	qho	kev	txhaum	cai	
tshwmsim.	Ib	tug	neeg	uas	raug	quab	yuam	muaj	feem	yog	
ib	tug	hauv	tsev	neeg,	tus	saib	xyuas,	tus	muaj	cai	tswj	tus	
menyuam,	tus	tsis	paub	tab,	tus	tsis	taus,	lossis	tus	uas	
twb	xiam	lawm.		

Tsab	Cai	Minnesota	Statutes	koog	611A,	nqe	1

Yog koj tau raug kev quab yuam, xeev Minnesota muaj ib co cai tseemceeb heev rau lub sijhawm koj rooj plaub tabtom raug saib xyuas ntawm txoj kev txiav txim. 

Chaw Khiav Ntaub Ntawv Rau Cov Kev 
Pabcuam Saib Kev Ruaj Ntseg 
(Office of Justice Programs)
445 Minnesota Street, Suite 2300
St. Paul, MN 55101-1515

E-mail: dps.justiceprograms@state.mn.us
Website: ojp.dps.mn.gov 

651-201-7300 Tus Xovtooj
888-622-8799 Hu Dawb
651-205-4827 TTY Lag Ntseg
651-296-5787 Fej

Crime Victim Rights - Hmong

Thaum ntes tau tus neeg txhaum lawm: 
Yuav	kom	tau	lus	qhia	txog	tus	neeg	raug	kaw	ntawd	lub	
sijhawm	raug	tso	tawm	lossis	kom	tau	ntaub	ntawv	qhia	txog	
kev	tuav	nws	cia	ntawd:		
Cov chaw kaw neeg thiab chaw tuav neeg cia nyob 
hauv cheebtsam: 

Minnesota	VINE
Qhia	txog	Victim	Information	thiab	Notification	Everyday			

1-877-MN4-VINE		•		1-877-664-8463	
www.vinelink.com

Lub Chaw Minnesota Department of Corrections (DOC):
Minnesota	CHOICE	

www.minnesotachoice.com
DOC	Victim	Assistance	Program	800-657-3830

Yog xav paub ntxiv txog kev tau nyiaj pauj nyob rooj plaub 
raug quab yuam loj, hu rau: 

Crime	Victims	Reparations	Board	
651-201-7300		•		1-888-622-8799

ojp.dps.mn.gov

Yog tias koj yog ib tug neeg raug quab yuam lossis ib tug 
ua tim khawv thiab koj ntseeg tias koj cov cai raug caij 
tsuj lawm, hu rau: 

Crime	Victim	Justice	Unit	
651-201-7310		•		1-800-247-0390	ext.	3

Cov	Lus	Uas	Nug	Heev

Kev	Pab

Yuav ua licas kuv thiaj muab tau cov ntaub ntawv txog 
rooj plaub?   
Hu	mus	rau	lub	chaw	khiav	ntaub	ntawv	rau	kev	ruaj	ntseg	
ntawm	koj	cheebtsam	chaw	nyob,	hu	rau	lub	chaw	khiav	ntaub	
ntawv	rau	tus	kws	lijchoj	foob	txim,	lossis	hu	rau	cov	chaw	
muab	kev	pab	rau	cov	neeg	uas	raug	quab	yuam.		
Yog kuv yuavtsum tau kev pab them nqi ne? 
Koj	muaj	feem	tau	txais	nyiaj	them	pauj	los	ntawm	Xeev	
Minnesota	yog	tias	koj	yog	ib	tug	uas	raug	quab	yuam	thiab	
tau	muaj	nuj	nqis	kho	mob	los	ntawm	kev	raug	quab	yuam,	
kev	mus	ntsib	cov	neeg	uas	pab	koj,	kev	ua	ntees,	kev	poob	
haujlwm,	lossis	lwm	yam	uas	poob	nyiaj.	Tejzaum	koj	kuj	yuav	
muaj	feem	tau	txais	nyiaj	them	pauj	los	ntawm	tus	neeg	raug	
foob	ntawd	yog	tias	nws	raug	lub	txim	txhaum	lossis	koom	tes	
lees	txhaum	kom	dim	txim	loj.	
Kuv mus koom puas tau txhua zaus uas hais rooj plaub? 
Tau.	Feem	ntau,	rooj	plaub	uas	hais	rau	kev	ua	txhaum	ntawm	
pejxeem	uas	yog	cov	neeg	puv	hnub	nyoog	lawm,	yeej	qhib	rau	
pejxeem	tuaj	saib.	Tej	thaum	tus	kws	txiav	txim	kuj	yuav	kaw	
rooj	plaub	lossis	tsis	pub	tog	tod	tuaj	saib	vim	muaj	ib	yam	
dabtsi	cov	nyom.	Cov	neeg	uas	raug	quab	yuam	nyob	rooj	plaub	
ntawm	cov	tsis	tau	muaj	hnub	nyoog	mus	saib	rooj	plaub	tau.	
Yog kuv tau txais kev hu kom mus teb lus timkhawv 
(subpoena), kuv yuav ua licas? 
Kev	raug	hu	mus	ua	ib	tug	neeg	teb	lus	timkhawv	yog	ib	qho	
uas	los	ntawm	lub	chaw	txiav	txim	los	kom	yuavtsum	mus	xwb	
xwb.	Muab	daim	ntawv	nyeem	kom	zoo	zoo.	Yuav	muaj	lus	qhia	
txog	tias	koj	hu	tau	mus	rau	leejtwg	kom	paub	ntaub	ntawv	txog	
lub	chaw	txiav	txim	thiab	paub	qhov	chaw	nyob.	Yog	koj	muaj	
dabtsi	khuam	rau	lub	sijhawm	ntawd	lawm	lossis	muaj	lus	nug,	
thov	hu	rau	tus	neeg	uas	xa	daim	ntawm	ntawd	tuaj	rau	koj	
kom	sai	li	sai	tau.	Vim	tias	koj	yog	ib	tug	ua	timkhawv,	koj	yuav	
tau	txais	ib	qho	me	nyiaj	ua	tsaug	rau	koj	lub	sijhawm	thiab	kev	
tsav	tsheb	mus	los.	
Cov cai uas tus neeg raug quab yuam muaj ntawd puas yuav 
siv tau yog tias tus neeg raug foob yog ib tug tsis tau muaj 
hnub nyoog?
Tau,	yeej	siv	tib	co	cai	tsis	hais	rooj	plaub	rau	neeg	laus	los	yog	
menyuam	tsis	tau	muaj	hnub	nyoog.		
Yuav ua licas kuv thiaj paub thaum tus neeg txhaum ntawd 
raug tso tawm chaw kaw neeg lawm? 
Ua	ntej	yuav	txiav	txim	txhaum,	lub	chaw	kaw	neeg	nyob	rau	
cheebtsam	lossis	lub	chaw	tuav	neeg	cia	yuav	tau	qhia	rau	tus	
neeg	uas	raug	quab	yuam	ntawd	paub	txog	lub	sijhawm	tus	
neeg	txhaum	yuav	tawm.	Txhua	tus	neeg	uas	raug	quab	yuam,	
tsis	hais	hom	kev	phem	twg	li,	yeej	pom	zoo	kom	lawv	mus	cuv	
npe	rau	qhov	hu	ua	VINE	(Victim	Information	and	Notification	
Everyday)	uas	yog	kev	pabcuam	rau	cov	neeg	raug	quab	yuam	
thiab	kom	txais	tau	ntaub	ntawv	qhia	yog	thaum	tus	neeg	raug	
tso	tawm.	Tom	qab	txiav	txim	txhaum	tas,	cov	neeg	uas	raug	
quab	yuam	los	ntawm	ib	tug	uas	raug	kaw	hauv	chaw	kaw	neeg	
nyob	cheebtsam	ntawd	yuav	tau	ua	ntaub	ntawv	rau	lub	chaw	

kaw	neeg	kom	lawv	qhia	txog	kev	tso	tawm	thiab	mus	cuv	npe	
nrog	VINE.	Cov	neeg	uas	raug	quab	yuam	los	ntawm	ib	tug	uas	
raug	kaw	hauv	lub	chaw	loj	Department	of	Corrections	yuav	tau	
cuv	npe	nrog	Minnesota	CHOICE	qhov	kev	pabcuam	kom	tau	
ntaub	ntawv	qhia	txog	kev	tso	neeg	txhaum	tawm.	


